
O‘ZBEKISTON RESPUBLIKASI DAVLAT 
BUDJETI DAROMADLARINI SIMPLEKS 
USULIDA OPTIMALLASHTIRISH

ORCID: 0009-0004-5104-9450

Fayzullayev Doston Mahmud o‘g‘li
O‘zMU iqtisodiyot fakulteti “Ekonometrika va
iqtisodiy modellashtirish” kafedrasi tayanch doktoranti

Annotatsiya: Maqolada O‘zbekiston Respublikasining Davlat budjeti daromadlari, daromadlar tarkibi, soliq va nosoliq 
tushumlar, yalpi ichki mahsulot (YaIM) tarkibiy siljishlarining integral koeffitsiyenti, simpleks usuli, maqsad funksiyasi, 
chegaraviy shartlar, soliq va soliqsiz tushumlarning YaIMdagi o‘rtacha va optimal ulushlari tahlil qilingan.

Kalit soʻzlar: davlat budjet daromadlari, daromadlar tarkibi, integral koeffitsiyent, simpleks usuli, maqsadli funksiya, che-
garaviy shartlar, optimal ulush.
Abstract: in the article, the State budget revenues of the Republic of Uzbekistan, the structure of revenues, tax and 
non-tax revenues, the integral coefficient of the structural shifts of the Gross Domestic Product (GDP), the simplex 
method, the objective function, boundary conditions, the average and optimal shares of tax and non-tax revenues in GDP.

Key words: state budget revenues, composition of revenues, integral coefficient, simplex method, objective function, 
boundary conditions, optimal share.
Аннотация: в статье доходы Государственного бюджета Республики Узбекистан, структура доходов, налоговые 
и неналоговые поступления, интегральный коэффициент структурных сдвигов валового внутреннего продукта 
(ВВП), симплексный метод, цель функция, граничные условия, средняя и оптимальная доли налоговых и ненало-
говых доходов в ВВП.

Ключевые слова: доходы государственного бюджета, состав доходов, интегральный коэффициент, сим-
плекс-метод, целевая функция, граничные условия, оптимальная доля.

K I R I S H
Faoliyat turlariga ko‘ra YaIM tarkibidagi o‘zgarishlarning integral koeffitsiyenti iqtisodiy o‘zgarishlarning 

dinamikasini tushunishda yordam beruvchi kuchli vositadir. Bu koeffitsiyent muvozanatli va barqaror o‘sishni 
ta’minlash uchun mo‘ljallangan choralarga ilmiy asos yaratadi. 

Davlat budjeti daromadlari tarkibining YaIMdagi ulushlarini o‘zgarishi YaIM tarkibidagi o‘zgarishlarning inte-
gral koeffitsiyentiga ta’sirini baholash orqali Davlat budjetiga soliq va nosoliq tushumlar tarkibining barqaror 
iqtisodiy o‘sishga ta’sir yo‘nalishlarini hamda budjet daromadlari tarkibida oshirishning optimal imkoniyatlariga 
ega daromad manbalarini aniqlash imkonini beradi.

T A D Q I Q O T  M A V Z U S I N I N G  D O L Z A R B L I G I
Davlat budjeti daromadlarini oshirishning ustuvor yo‘nalishlarini belgilash, mavjud barcha imkoniyat-

lardan foydalangan holda davlat budjeti daromadlar manbalarini kengaytirish, davlat budjeti taqchilligi oshib 
borayotgan bugungi kunda dolzarb masalalardan biri bo‘lib qolmoqda.

Davlat budjeti daromadlari tarkibini tadqiq etish orqali soliq va soliqsiz tushumlarni oshirishning mavjud 
imkoniyatlarini aniqlash, xususan, mintaqaning xomashyo resurslari va foydali qazilmalarga boyligini inobatga 
olgan holda sohada istiqbolli loyihalarni amalga oshirish soliq-budjet siyosatining ustuvor yo‘nalishlaridandir.

O‘zbekiston Respublikasi Prezidenti Shavkat Mirziyoyevning “Markaziy Osiyo – Germaniya” ikkinchi sam-
mitidagi nutqida[1] ikki davlat o‘rtasidagi sherikchilikning ustuvor yo‘nalishlariga to‘xtalib, mintaqamiz foydali 
qazilmalarga boy ekanligi ta’kidlab o‘tildi. Germaniya mineral resurslar agentligi va nemis kompaniyalari bu 
sohada bizning muhim sheriklarimiz bo‘lishi mumkin. Bu o‘rinda gap geologik razvedka, konlarni jadal o‘zlash
tirish, qayta ishlash va yuqori qo‘shimcha qiymatli mahsulotlar ishlab chiqarish, Germaniya va Yevropa Ittifo-
qining boshqa mamlakatlariga mahsulot yetkazib berishni tashkil etish borasidagi loyihalar haqida bormoqda. 
O‘zbekiston qo‘shni mamlakatlarda bunday loyihalarni birgalikda amalga oshirishga tayyor. Mintaqamizda 

aniqlangan muhim xomashyo va nodir metallar konlarining raqamli xaritasini yaratish bo‘yicha dasturni ishlab 
chiqishda Germaniya texnik ko‘magini jalb etish istiqbolli hisoblanadi. Shuningdek, bu sohadagi hamkorlikning 
ishonchli huquqiy bazasini shakllantirish muhim deb hisoblanishi ta’kidlandi.

M A V Z U G A  O I D  A D A B I Y O T L A R N I N G  T A H L I L I
Maqolani yozish jarayonida bir qator iqtisodchi olimlarning davlat budjeti daromadlari, ularni oshirishning 

ilmiy-nazariy va amaliy asoslarini o‘z ichiga olgan ilmiy va o‘quv adabiyotlari mavjud. Xususan, xorijiy iqti-
sodchilardan Shkolnyk I., Kozmenko S., Drahosov J., Kozmenko O., Aldiwani K. (2021), Chugunov (2020) 
[2], Khalil and Pandow (2020) [3] va Frolov (2021) [4] va boshqalar ilmiy tadqiqotlarda keng yoritilgan. Davlat 
budjet tizimining ilmiy-nazariy asoslarini shakllantirishga oʻzbekistonlik iqtisodchi olimlardan A.V. Vahobov,  
T.S. Malikov [5],  N.X. Xaydarov[6], T. Eshnazarov[7] va boshqalar hissa qo‘shdilar.

T А D Q I Q О T  M Е T О D О L О G I Y А S I
Tadqiqot maqsadiga erishish uchun dastavval amalga oshirilishi kerak bo‘lgan vazifalar belgilab olindi. 

•	 Davlat budjeti daromadlari va uning tarkibiy qismlarini korrelatsion – regression tahlil qilish orqali, natijaviy 
belgiga ta’sir etayotgan omil belgilarning bog‘liqlik kuchiga baho berish;

•	 Yo‘qolgan qiymatlarni boshqarish: yetishmayotgan ma’lumotlar nuqtalarini kiritish yoki olib tashlash;
•	 Transformatsiya: dispersiyani barqarorlashtirish uchun logarifmik yoki farqlovchi transformatsiyalarni 

qo‘llash;
•	 Statsionarlik: statsionarlikni ta’minlash uchun birlik ildiz testlarini o‘tkazish (masalan, Dikki-Fullerning ken-

gaytirilgan testi);
•	 Exploratory Data Analysis (EDA): syujetlar va avtokorrelyatsiya funksiyalaridan foydalangan holda tenden-

siyalar, mavsumiylik va sikllarni aniqlash;
•	 Parametrlarni baholash: model parametrlarini optimallashtirish uchun tarmoq qidiruvi yoki eng kichik 

kvadratlar usuli (MLE) kabi usullardan foydalanish;
•	 Simpleks usulidan foydalangan holda maqsadli funksiyani optimallashtirish.

T A H L I L  V A  N A T I J A L A R
	 Faoliyat turlariga ko‘ra YaIM (yalpi ichki mahsulot) tarkibidagi o‘zgarishlarning integral koeffitsiyenti 

iqtisodiyotning YaIM tarkibidagi struktura o‘zgarishlarining darajasini aniqlovchi o‘lchovdir. Ushbu koeffitsiyent 
umumiy YaIMdagi turli iqtisodiy faoliyat turlari (yoki sektorlari) ulushlarining nisbiy va mutlaq o‘zgarishlari aso-
sida hisoblanadi. Bu jarayon bir necha bosqichni o‘z ichiga oladi, jumladan, integral koeffitsiyentni hosil qilish 
uchun foydalaniladigan chiziqli va kvadratik koeffitsiyentlar hisoblanadi.

YaIM tarkibidagi o‘zgarishlarning integral koeffitsiyentini hisoblash bosqichlari quyidagicha:
1. Iqtisodiy faoliyat (sektorlar) bo‘yicha  2012-2023 yillardagi YaIM ma’lumotlari to‘planadi:

•	 tahlil qilinayotgan davrlar davomida turli sektorlardan YaIMga qo‘shilgan ulushlarni yig‘ing.
•	 ma’lumotlar har bir davr uchun umumiy YaIMdagi har bir sektor ulushini o‘z ichiga olishi kerak.

2. Mutlaq struktura o‘zgarishlarining chiziqli koeffitsiyenti hisoblandi (𝐾𝑙). Ushbu koeffitsiyent YaIM 
tarkibidagi mutlaq o‘zgarishlarni o‘lchaydi. Buning uchun quyidagi formuladan foydalanildi: 

  𝐾𝐾𝑙𝑙 = 1
𝑘𝑘 ∑|𝑑𝑑𝑖𝑖𝑖𝑖 − 𝑑𝑑𝑖𝑖𝑖𝑖−1|

𝑘𝑘

𝑖𝑖=1
   

Bu yerda:
dij vaqtida i-sektorining YaIMdagi ulushi.
dij-1 avvalgi davrdagi i-sektorining YaIMdagi ulushi.
k sektorlar soni.
3. Mutlaq struktura o‘zgarishlarining kvadratik koeffitsiyenti hisoblandi (𝐾𝑠). Ushbu koeffitsiyent kvadrat 

o‘zgarishlarni o‘lchaydi, bu esa katta o‘zgarishlarni ko‘proq ta’kidlaydi. 
Buning uchun quyidagi formuladan foydalanildi: 

  𝐾𝐾𝑠𝑠 = 1
𝑘𝑘 √∑(𝑑𝑑𝑖𝑖𝑖𝑖 − 𝑑𝑑𝑖𝑖𝑖𝑖−1)2

𝑘𝑘

𝑖𝑖=1
 

4. Nisbiy struktura o‘zgarishlarining kvadratik koeffitsiyenti hisoblandi (𝐾𝑠𝑟).
Ushbu koeffitsiyent YaIM ulushidagi nisbiy o‘zgarishni hisobga oladi.

Buning uchun quyidagi formuladan foydalanildi: 

  𝐾𝐾𝑠𝑠𝑠𝑠 = √1
𝑘𝑘 ∑ (

𝑑𝑑𝑖𝑖𝑖𝑖 − 𝑑𝑑𝑖𝑖𝑖𝑖−1
𝑑𝑑𝑖𝑖𝑖𝑖−1

)
2𝑘𝑘

𝑖𝑖=1
∗ 100   

5. Struktura o‘zgarishlarining integral koeffitsiyenti hisoblandi (𝐾𝑑):
Integral koeffitsiyent oldingi koeffitsiyentlarni birlashtirib, umumiy struktura o‘zgarishini o‘lchaydi.
Buning uchun quyidagi formuladan foydalanildi: 

  𝐾𝐾𝑑𝑑 = √1
𝑘𝑘 ∑(𝑑𝑑𝑖𝑖𝑖𝑖 − 𝑑𝑑𝑖𝑖𝑖𝑖−1)2

𝑘𝑘

𝑖𝑖=1
÷ (∑ 𝑑𝑑𝑖𝑖𝑖𝑖−1

2 +
𝑘𝑘

𝑖𝑖=1
∑ 𝑑𝑑𝑖𝑖𝑖𝑖

2
𝑘𝑘

𝑖𝑖=1
) 

Ushbu formulada maxraj koeffitsiyentni ulushlarning kattaligini hisobga olgan holda normallashtiradi.

1-jadval. YaIM struktura o‘zgarishlarining integral koeffitsiyenti[8].

Yillar
Kl-mutloq tarkibiy 
o‘zgarishlarning 

chiziqli koeffitsiyenti

Ks-mutloq tarkibiy 
o‘zgarishlarning 

kvadratik koeffitsiyenti

Kst-nisbiy tarkibiy 
o‘zgarishlarning 

kvadratik koeffitsiyenti

Kd- tarkibiy 
o‘zgarishlarning 

integral koeffitsiyenti
2012 0,0050 0,0030 2,3616 0,0075

2013 0,0090 0,0053 4,8465 0,0132

2014 0,0060 0,0037 2,1952 0,0092

2015 0,0030 0,0018 2,7706 0,0046

2016 0,0020 0,0013 1,0698 0,0032

2017 0,0080 0,0052 4,9044 0,0131

2018 0,0205 0,0127 10,0783 0,0322

2019 0,0290 0,0179 12,0242 0,0459

2020 0,0035 0,0021 3,4431 0,0053

2021 0,0025 0,0015 1,3252 0,0038

2022 0,0100 0,0065 4,0455 0,0164

2023 0,0090 0,0053 3,7730 0,0133

YaIM tarkibiy o‘zgarishlarining integral koeffitsiyentini natijaviy belgi deb olib, Davlat budjeti daromadlari 
tarkibi omil belgi sifatida quyidagicha belgilandi:

2-jadval. Erkin o‘zgaruvchilarning belgilanishi.
Z1 Yuridik shaxslardan olinadigan foyda solig‘i

Z2 Aylanmadan soliq 

Z3 Jismoniy shaxslardan olinadigan daromad solig‘i

Z4 Qo‘shilgan qiymat solig‘i

Z5 Aksiz solig‘i

Z6 Bojxona boji

Z7 Mulk solig‘i

Z8 Yer solig‘i

Z9 Yerosti boyliklaridan foydalanganlik uchun soliq

Z10 Suv resurslaridan foydalanganlik uchun soliq

Z11 Boshqa daromadlar

Davlat budjeti daromadlarining soliq turlari va nosoliq tushumlar bo‘yicha YaIMdagi ulushi (foizda) Z1 dan 
Z11 gacha 2-jadvalga mos ravishda belgilab olindi va YaIM struktura o‘zgarishlarining integral koeffitsiyentini 
bilan bir xil aniqlikdagi 2012–2023-yillardagi qiymatlari 3-jadvalda keltirildi:

3-jadval. Natijaviy belgi va omil belgilarning 2012-2023-yillardagi qiymatlari[8].
F Z1 Z2 Z3 Z4 Z5 Z6 Z7 Z8 Z9 Z10 Z11

2012 0,007 0,785 0,506 1,804 4,676 2,489 0,595 0,577 0,381 1,580 0,058 1,302

2013 0,013 0,678 0,543 1,772 4,926 2,719 0,657 0,660 0,381 1,429 0,067 1,300

2014 0,009 0,600 0,511 1,746 5,072 2,645 0,723 0,682 0,347 1,218 0,061 1,324

2015 0,005 0,533 0,546 1,717 4,902 2,538 0,669 0,629 0,339 1,136 0,072 1,370

2016 0,003 0,476 0,593 1,620 4,656 2,450 0,568 0,650 0,378 0,986 0,064 1,312

2017 0,013 0,465 0,538 1,536 4,626 2,346 0,538 0,671 0,344 1,094 0,054 1,174

2018 0,032 0,821 0,494 1,505 6,534 2,274 0,428 0,611 0,353 1,975 0,030 1,868

2019 0,046 3,071 0,373 2,378 6,347 1,936 0,432 0,443 0,434 2,758 0,059 2,679

2020 0,005 4,742 0,224 2,500 5,149 1,932 0,587 0,326 0,394 2,711 0,079 3,311

2021 0,004 5,195 0,223 2,562 5,206 1,772 0,645 0,333 0,553 2,141 0,093 3,578

2022 0,016 4,238 0,283 2,734 5,875 1,515 0,647 0,452 0,597 1,563 0,079 4,741

2023 0,013 3,823 0,226 2,805 5,427 1,485 0,901 0,478 0,646 1,435 0,074 4,427

Yalpi ichki mahsulotning tarkibiy siljishlariga Davlat budjeti daromadlari va uning tarkibi bo‘lgan soliq va 
nosoliq tushumlarning ta’sirini korrelyatsion-regression tahlil qilindi. Tahlil natijalariga ko‘ra omil belgilar nati-
javiy belgiga juda kuchli korrelyatsion bog‘langanligini ko‘rishimiz mumkin (4-jadval).

4-jadval. YaIM tarkibiy o‘zgarishlarining integral koeffitsiyenti va Davlat budjeti daromadlari o‘rtasidagi 
korrelyatsion tahlil natijalari.

  DBD Z1 Z2 Z3 Z4 Z5 Z6 Z7 Z8 Z9 Z10 Z11

YaIM 0,997 0,950 0,821 0,990 0,990 0,980 0,949 0,932 0,979 0,886 0,963 0,978

Korrelyatsion-regression tahlil natijalari asosida natijaviy belgi va omil belgilar o‘rtasida ko‘m omilli chiziqli 
regressiya tenglamasi tuzildi:

F= – 0,09 – 0,01*Z1 – 0,1*Z2 + 0,01*Z3+ 0.01*Z4 – 0,03*Z5 – 0,06*Z6 + 0,2*Z7 + 0,06*Z8 + 0,03*Z9 + 0,68*Z10  
– 0,01Z11→max

	
Regressiya tenglamasini maksimallashtirish uchun o‘zgaruvchilarga ma’lum bir cheklanishlar kiritildi. 

Davlat budjeti daromadlari tarkibining YaIMdagi ulushi bo‘yicha jahon tajribasidagi maksimal va minimal cheg-
aralar tanlab olinib, qaralayotgan masalaning cheklanishlari sifatida foydalanildi.

O‘zgaruvchilar bo‘yicha cheklanishlar quyidagicha:
Z1  ≤ 7 ≤ 1

Z2 ≤ 5 ≤ 0,1
Z3 ≤ 14 ≤ 1
Z4 ≤ 12 ≤2
Z5 ≤ 7 ≤ 1

Z6 ≤ 10 ≤ 0,2

Z7 ≤ 4 ≤ 0,1
Z8 ≤ 7 ≤ 0,3
Z9 ≤ 20 ≤ 1

Z10 ≤ 1 ≤ 0,01
Z11 ≤ 30 ≤ 1

Yuqorida kiritilgan cheklanishlarni inobatga olgan holda maqsad funksiyani simpleks usuli yordamida opti-
mallashtirib, Davlat budjeti daromadlari tarkibining YaIMdagi ulushini o‘rtacha va YaIM tarkibiy o‘zgarishlarining 
barqarorlashtiruvchi optimal ulushlari hisoblandi.

1-rasm. Davlat budjeti daromadlari tarkibining YaIMdagi ulushini o‘rtacha va YaIM tarkibiy o‘zgarishlarining 
barqarorlashtiruvchi optimal ulushlari (foizda).[9, 11]

X U L O S A  V A  T A K L I F K L A R
Xulosa qilib aytganda, O‘zbekiston davlat budjeti daromadlarining har tomonlama statistik tahlili mamlakat 

iqtisodiy salomatligining ko‘p qirrali manzarasini ochib beradi. Tarixiy tendensiyalar, daromad manbalari va 
iqtisodiy siyosatning ta’sirini o‘rganish siyosatchilar, iqtisodchilar va investorlar uchun qimmatli tushunchalarni 
beradi. Budjet daromadlari dinamikasini anglagan holda O‘zbekiston o‘zining iqtisodiy o‘sish va rivojlanish 
yo‘lida davom etishi mumkin.

O‘zbekiston Respublikasi davlat budjetini mustahkamlash va daromad manbalarini oshirish bo‘yicha 
yetarli manbalarga egadir. O‘zbekiston tabiiy resurslarga, xususan, energetika va mineral xomashyo soha-
lariga boy. Ushbu resurslarni qazib olish va eksport qilishdan olinadigan daromadlar davlat budjetiga sezilarli 
ta’sir ko‘rsatishi mumkin. Tabiiy resurslardan olinadigan daromadlar dinamikasini tushunish prognozlash va 
rejalashtirish uchun juda muhimdir.

